
1Izua keluljung nua kacikacing

givu ta kina mayatucu “ kina, akua nasemevalj itjen tuca udresul sa
sadjelung a keluljung? ”

temevela a kina “ aya tua neka nutja cugelalj a namiceng tua tja
kinacavacavan, saka amin a djemekuac, mavan nu tja sigalju, manasika
nakuya neka nu tja keluljung. ”

ljakua maljia gatjuvitjuvi neka nu cugelalj uta, inika djaljav, awa inika
semevalj tua keluljung? selevelev ti kacikacing a kivadaq ta kina. patevela a
kina mayatucu “ ayatua aicu a gatjuvitjuvi uri masan kadjiadji(kalabiabi/
kalazuazung) timadju, izua kalevelevan a paljakev tjaimadju!

sa azua gatjudrai namaya neka nu cugelalj, inika djaljav a mekelj uta,
inika masan kadjiadji(kalabiabi/kalazuazung), awa inika semevalj tua
sadjeludjelung a keluljung? saljinga sakamaya ti kacikacing tua zuma,
patjaizua kivadaqg ta kina. djemeli a kina sa givu “ ayatua azua gatjudrai
ljetaladj tua gipu timadju, izua kadjunangan a paljakev tjaimadju pai!

manu, gemaung a pasiqaca ti kacikacing a mayatucu “ sa tima numaya
lja uri paljakev a kiljivak tjanuitjen? neka nu tja tjaljigacagaca a

kalevelevan, neka nu tja edremedremel a kadjunangan aya! ”” azua kina neka

nu kai sa seljudrung timadju izua....

izua kai @ mayatucu “ a tja kinaikacauwanan, izua tapulug a alu a siva
sakamaya, inika nasekanavalj.” gata mapida zua caucau a napuvarung sa
kikamanguagq tuazua ita drusa? siayanga titjen a kakedrian, tja salasaladj a
tja kivauvauvaljan tua nemanga, nu pacun itjen tua nemanga nua zuma, sa
neka nu nitjen, inika ken a venala tuazuma aya itjen, sagetju a tja varung,
Kipaseturudj itjen, madjulu a sadjelung a tja varung, inika tjen a masalu tua
tja ginaugav a kanitjenan a manguagan, sa patjaizua tua tja levan, sikuda
vaik a pacun tua nitjen a nekacan, avan a semupu tua tja nanguagan, sa tjen

a namasalu tua tja kinaikacauwanan.

